
辭更于何處討這等人來替他司禮監以其言入吿　上

欣然納之所用軍夫卽如大夏所裁之數○致仕尙書張

悅卒

　〈悅字時敏華亭人自少篤學力行鄉里推重爲提學請托不行歷官宫保儉素一如寒士謚曰莊𥳑眞無愧云〉

命御史王哲廵按江西

　〈時哲所至恤民隱任士風表先賢祠墓董鎮守恬勢凌侮縉紳至匿盜賊不以聞人莫敢誰何首劾其不法數〉

　〈事　上切責鎮守且以治盜事付誓嚴限有司遂擒盜魁　賜勅獎諭時天旱種不入土乃親錄繫囚出其所〉

　〈當原者數百人翼日兩是歲有秋又善斷疑獄民有女奴自逃其讐指爲故殺訟于官獄旣成誓後訊見其有〉

　〈𡨚色使人密訪女奴所在得之民得不坐又有大家被盜因誣其所怨者賂鎮守欲置于法哲察其誣出之鎮〉

　〈守怨衆亦以爲疑久之眞盜得始皆愧服民爲之謠曰江西有一哲六月飛霜雪天下有十哲太平無休歇〉

十二月前刑部尙書致仕何喬新卒

　〈喬新剛介寡與不營私不阿權貴不以愛憎爲賞罰守其誓終身不渝自少好學手不釋卷平生氣節友彭鳳〉

　〈儀文學友丘仲深以爲知己所著有周禮註解宋元史臆見椒丘文乘所編有文苑群玉續百將傳勛賢琬琰〉

　〈集等書後有司請謚謂其仕也有功有烈其處也有德有言信道之篤旣無愧于薛瑄著述之多實可配乎丘〉

　〈濬故特贈太子少傅謚文肅〉

大明會典成凡一百八十卷

　〈按嘉靖中詹事霍韜等受命重修大明會典䟽謂內臣監局官員伏讀　皇明祖訓置職甚詳惟弘治年閒儒〉

　〈臣失考不及纂述致我皇明聖制所以嚴內外之限愼官閫之防建昭代之規立萬世之極者人不得而知之〉

　〈伏望勑下司禮監備查洪武年閒各監局職掌何如員數何如及列聖以前欽差事例何如今日員數何如送〉

　〈舘稽纂編列禮典亦聖朝以禮制治之意也建按會典不列載內臣職掌誠一大缺興當時纂修諸臣非不知〉

--

　〈載此葢避此貴之嫌而不欲載也若如霍文歛所議修入則一展卷而知孰爲祖宗成法當守孰爲後來弊政〉

　〈當革昭然灼然矣〉

上召劉大夏戴珊問曰邇聞軍民多不獲所焉得天下太

平大夏對曰求治亦難太急惟行所當行久之天下自治

上曰閣臣如劉健亦可計事顧其所與之人太雜耳渠嘗

獨薦一入甚不愜朕意明日大夏詢之內使陳寬寬曰劉

學士魯薦副都御史劉宇可大用　上不答再言之　上

亦不答○甘肅副總兵魯麟自先世歸附居莊浪之西其

大同部落甚衆麟結納嬖近求爲掛印摠兵不得遂棄官

歸大同不臣之風漸聞于京師　上召劉大夏問曰何以

處之對曰亦聽其歸耳　上曰恐彼恃其部落爲亂奈何

對曰聞麟貪酷失下心去其兵權無能爲矣麟家積黃金

數十萬使使至大夏願竭貲取掛印大夏語其使曰麟苟

篤忠貞且爲國家名將何挂印之足言今歸未旬月遽求

起用不可麟竟怏怏病死

是歲天下十三布政司兩直𨽾府州造報田土户口稅粮

黃冊實在官民田土摠計四百二十二萬八千頃有奇人

户摠計九百一十一萬有奇人口摠計五千三百三十八

萬有奇實徵夏税秋粮摠計二千六百六十九萬有奇

　〈按嘉靖中詹事霍韜等上黃冊䟽謂洪武十四年天下田土計八百四十九萬頃有奇洪武十五年有額止四〉

